
gatorda o‘qituvchining nutq mahorati hamda talabalarda o‘z-o°‘zini ishontirish
xususiyatlarini shakllantirish masalalari yoritib berilgan.

Abstract: The article describes pedagogical activity, discusses the features
of pedagogical cooperation, the process of the lesson and the use of various
methods in it, the speech skills of the teacher and the formation of self-confidence
in students.

Oliy pedagogik ta’limdagi dars — pedagogik ijodkorlikning asosiy
maydonidir. O‘qituvchining asosiy pedagogik ehtiyoji — o‘rgatish, yetkazib berish
— aynan dars jarayonida amalga oshiriladi. Shunday ekan, dars oliy pedagogik
ta’lim jarayonini tashkil qilishga innavatsion yondashuvni, yangicha munosabatni
talab qiladi.

Standartlashtirilgan darslar jarayonida o‘qituvchi oldida muhim bir masala
turadi, ya’ni talabalarni ilg‘or zamonaviy bilim olishga jalb qilish, ularni
innovatsion ta’lim sari olg‘a harakatlantirishdir. Bu esa o‘qituvchi va talabalarni
birgalikdagi mehnatga jalb qiladi. Buning uchun, talabalarni o‘qitishda majbur
qilmaslikni talab qiladi. Pedagogik hamkorlikning xususiyatlaridan biri — darsda
talabadagi qo‘rquvni yo‘qotish, uni erkinrok, dadilrok ishtirokini ta’minlash,
o‘zining kuchiga ishontirish, unga jiddiy, ijod qilishga  qodir shaxs sifatida
qarashdir.

Darsda aniq maqgsad g‘oyasini e’lon qilish maqgsadga muvofiqdir. Bu-
talabalar bilan hamkorlik ruhida ish olib borish, ularga aniq bir magsad ko‘yib, bu
magsadning murakkabligiga va buni amalga oshirishga ishontirish - ularda o‘ziga
bo‘lgan ishonchini, aniq, mushkul masalani ham yecha olish mumkinligini
shakllantiradi.

Dars o‘tish jarayonida faqat suhbat bilan chegaralanmay, talaba xotirasini
shakllantirish, mantiq, tasavvur, fikrlay olishini rivojlantirish maqsadga
muvofiqdir. Chunki, talabalarning 1ijodiy fikrlashini shakllantirish shaxsiy
sifatlaridagi notekisliklarni, nugsonlarni bartaraf qilishga yordam beradi. Ularda
erkin fikrlash kamol topadi. Natijada, talabalar o‘tiladigan mavzuni oz bilsada,
muhokama qilishda faol o‘qituvchi gaysi darsni o‘tishdan qat’iy nazar, hech
qanday keraksiz, ortiqcha narsalarga to‘xtalmay, har bir mavzuni aniq, ravshan,
lo‘nda tushuntirishi va shu bilan birga talabalarni individual va jamoa, o‘z—o‘ziga
baho berishga o‘rgatishi lozim.

Dars o‘tish davomida o‘qituvchi shunday usullardan foydalanish kerakki,
talabalar o‘zlarini shaxs sifatida his qilishsin. Bu — har bir talaba har bir darsda
o‘zining bahosini olishi, masalalarni o°zi tanlab olishda namoyon bo‘ladi. Har kim
0‘z guruhida himoya ostida, hech kim uning bilimiga shubha bilan garamaydi.

O‘qituvchining innovatsion faoliyati asosida notiqlik mahorati birlamchi
o‘rin tutadi bular:

» Savol berish mahorati;

* Eshitish mahorati;

» Tana tilida tushuntirish mahorati;

* Hikoya tuzish mahorati;

. Axborotni xotirada saqlash va uni uzatish mahorati va hokazo.

O‘qituvchining innovatsion faoliyatida vaqt muhim o‘rin tutadi. Vaqt
menejmenti;

Vaqt—nima?

Nima uchun?

Qanday qilib?

“Vaqt o‘g‘rilari” omadli inson bo‘lib yetishishimizda bizga to‘sqinlik
giladi. “Agar vaqtni boshgarmasang, u qo‘lingdan uchib ketadi”, deb
ta’kidlaydi Serill Parkinson. Vaqt haqida Vilfredo Paretto 80/20 qoidasida
shunday deydi, “Inson umrining 80,0 %ini mayda-chuyda, keraksiz ishlarga,
20,0%ini muhim, dolzarb ishlarga sarflar ekan”. Devid Eyzenxauer matritsasi
mohiyati esa, “Ishlarni muhim-muhim emas, dolzarb-dolzarb emasga

toifalash”, deb ta’kidlaydi

O‘qituvchining innovatsion faoliyatida mahorat, ijodkorlik, novatorlikni
asos deb oladigan bo‘lsak, u holda IMAK-Ishontirish maktabi texnologiyasiga
to‘xtalib quyidagi savollarga javob beramiz:

1. Talabalarni ishontirish va uning shakllari.

2. Pedagogik — psixologik ta’sir turlari.

3. O‘z-o0°ziga ta’sir etish.

4. Autotrenirovka.

Ishontirish — shaxsning bilimlar tizimiga, dunyoqarashiga, xulg-atvoriga,
hatti-harakatiga ta’sir eta olish va uni qisman o‘zgartirish tushuniladi. Ishontirish
va ishonch haqiqiy va soxta bo‘lishi mumkin. Haqiqiy ishonch, e’tiqod
shaxsning hayot tarziga, uning ruhiy qiyofasiga, iroda va vijdoniga ta’sir
etgani uchun ham inson o°z ishonchini — e’tiqodini himoya qilib, ba’zan o‘limga
ham tayyor bo‘ladi.

Pedagogik jarayonda talabalarga psixologik ta’sir etish muammosi bilan
psixologlar,  tibbiyot = xodimlari va  boshqa  mutaxassislar  faol
shug‘ullanmoqgdalar, chunki ta’lim va tarbiya jarayonining o°zi o‘qituvchining
talaba ruhiyatiga, ongiga, dunyoqarashiga doimiy ta’siri deb garasa bo‘ladi.
Keyingi yillarda zamonaviy psixologiyaning psixoanaliz, gumanistik psixologiya,
neyrolingvistik dasturlash, bixevorizm va kognitiv psixologiya kabi yo‘nalishlari
paydo bo‘ldi va bu ogimlarning ba’zi bir metodlari umumiy va oliy maktabga
kirib kelmoqda.

Shaxsning kamol topishida o°‘z-o°‘ziga ta’sir etishning ahamiyati juda
katta. Talabalar ko‘pincha o‘zlaridagi yomon odatlarni (chekish va boshqalar),
0‘z salbly shaxsiy xususiyatlarini bilgan holda uni tuzatish yo‘llarini bilmasdan
giynaladilar yoki irodasi sustlik qiladi. O‘qituvchi talabalar orasida o‘z-o‘ziga
ta’sir etishning yaxshi tomonlarini mashhur kishilar hayoti misolida targ‘ibot
qilishi zarur. Jismonan va ruhan kuchsiz, nogiron shaxslarning turli mashgqlar
yordamida  sport, ilmu-fan, 1ijod va boshga sohalarda buyuk
muvaffaqqiyatlarga erishganliklarini hikoya qilib berish talabalarga ijobiy ta’sir
etadi. Talabalar o‘zlaridagi uyatchanlik, ishyoqmaslik, o‘ziga ishonchsizlik kabi
yomon shaxsiy xususiyatlarini yo‘qotishga intiladilar. Professor o‘qituvchilar va
o‘quv yurti psixologlarining vazifasi ularga yaqindan yordam berishdir.

Ko‘pincha, 0‘z-0‘ziga ta’sir etish bilan yaxshi o‘qiydigan, tartib-intizomli,
odob-axloqli lekin, shaxsidagi ba’zi bir yomon odat va kamchiliklarni tuzatishga
intilgan yoshlar jalb qilinadi. Aslida, bunday ishga guruhdagi «tarbiyasi og‘ir»,
o‘zlashtirishi yomon talabalarni ko‘proq jalb etish va ularni 0‘z-o°ziga ijobiy
ta’sir etishga qiziqtirish va o‘rgatish zarur.

Buning uchun o‘qituvchining o‘z-o°ziga ta’sir etish metodlari — “Autogen
trenirovka” — (auto - “o‘ziga” degan ma’noni bildiradi) — o‘z-o0‘ziga ta’sir etish

mashqglarning qadimiy ildizlar, qadimiy hind jo‘gilari (yoglari) tomonidan
yaratilgan o°‘z-o‘zini jismdan va ruhan kamol toptirish uchun yaratgan
metodlarning zamonamiz kishilariga moslashtirilgan shaklidir.

O‘qituvchi talabalarga autogen mashqni of‘rgatish uchun o°zi
quyidagilarni yaxshi bilishi zarur:

1. Talabalar autogen mashqni o‘tkaziladigan joyni tanlashda uning
tinchligi, boshqa kishilarning yo‘qligiga e’tibor berish.

2. Stul, kreslo yoki yerda qulay o‘tirish.

3. Badanni qisib turadigan narsalar bo‘lmasligi.

Bu talablar asosan autogen mashqlarni yakka tarzda o‘tkazish uchun
mo‘ljallangan ammo, autogen mashqlarni guruh tarzida ham o‘tkazish mumkin.
Bunday mashqlarni o‘tkazishdan maqsad talabalarga autogen mashqlar bilan
mustaqil shug‘ullanish malaka va ko‘nikmalarini shakllantirishdir.

4. Talabaga psixologik ta’sir etishni boshlash yoki o‘z-o°ziga ta’sirning
samarador kechishi uchun avvalambor jismonan va ruhan bo‘shashish - ya’ni
relaksatsiya holatiga - butunlay osoyishtalik holatiga tushishni o‘rgatish kerak.

Relaksatsiya asosan sinfda yuz bergan murakkab pedagogik vaziyatlarda,
pedagogik garovsiz, tarbiyasi og‘ir, infantil va psixopatsimon xarakterli bolalar
bilan ishlashga to‘g‘ri kelganda qo‘llash yuqori samara beradi.

Chunki, bu talabalarning ko‘pchiligi betoqat, tinimsiz bo‘lib ularga
tinchlanish, osoyishtalik ijobiy ta’sir etadi.

Ammo, shu narsani unutmaslik kerakki, talabalar bilan psixotrening va
autotrening mashqlarini o‘tkazish uchun o‘qituvchi shu metodlarni yaxshi
egallagan bo‘lishi kerak.

Demak, o‘qituvchi tomonidan berilayotgan axborot (yoki ma’lumot) talaba
tomonidan to‘siqlarsiz qabul gilinadi va uning ta’sir kuchi yuqori bo‘ladi. Maqsad
talabalarning o‘z-o‘zlariga psixologik ta’sir etishni o‘rgatishdir. Bunga erishish esa
har tomonlama barkamol shaxsni tarbiyalashdagi, yuqori malakali mutaxassisni
tayyorlashdagi asosiy qadamdir.

